
PENGHARGAAN

Salam sejahtera.

Di dalam ruangan penghargaan ini, saya ingin merakamkan setinggi-

tinggi terima kasih kepada semua pihak yang telah menghulurkan bantuan

kepada saya sebelum, semasa dan selepas latihan industri dan untuk

menyiapkan laporan ini.

Saya ingin merakamkan setinggi-tinggi terima kasih kepada Prof. Madya

Dr. Wan Salihin Wong Abdullah selaku Dekan Fakulti Pengurusan Dan Ekonomi

dan Pengerusi bagi Latihan Industri Fakulti Pengurusan Dan Ekonomi yang

telah mengadakan dua taklimat kepada pelajar kepada pelajar-pelajar sebelum

menempuhi latihan industri.

Selain daripada itu, saya ingin merakamkan setinggi-tinggi terima kasih

kepada Dr. Wan lbrahim Wan Ahmad selaku penyelaras program Sarjana Muda

Sains: Polisi Awam Dan Sekitaran kerana telah memberi nasihat dan pedoman

kepada pelajar-pelajar Sarjana Muda Sains: Polisi Awam Dan Sekitaran yang

terbabit di dalam latihan praktikal sebelum menempuhi latihan praktikal.

• • •

111

PU
SA

T 
PE

MBE
LA

JA
RA

N 
DI

GIT
AL

 S
UL

TA
NA

H 
NU

R 
ZA

HI
RA

H



Di samping itu, saya ingin merakamkan setinggi-tinggi terima kasih

kepada penyelia program Sarjana Muda Sains: Polisi Awam Dan Sekitaran iaitu

Encik Wan Abd. Aziz Bin Wan Mohd. Amin. Beliau telah banyak mengorbankan

masa dan tenaga beliau untuk menjawab segala permasalahan yang saya

hadapi.

Saya juga ingin merakamkan setinggi-tinggi terima kasih kepada Encik

Wan Azmi dan Cik Azlina Abdul Aziz selaku urusetia Latihan Industri bagi

program Sarjana Muda Sains: Polisi Awam Dan Sekitaran. Mereka telah banyak

terlibat di dalam mengurus latihan industri ini di mana mereka telah

menyediakan buku panduan latihan industri, menyediakan aktiviti latihan

industri, menyediakan kad nama pelajar, dan membantu menyelesaikan segala

masalah yang saya hadapi semasa menjalani latihan industri.

Saya ingin merakamkan setinggi-tinggi terima kasih kepada Encik Noor

Azman Bin Ahmad selaku Penguasa Kastam W3 (Pengurusan Sumber

Manusia) dan Program Pengurusan Sokongan dan sebagai penyelia saya di

Pejabat Kastam Diraja Malaysia di Muar, Johor. Saya ingin merakamkan

setinggi tinggi terima kasih kepada beliau kerana beliau telah menjaga

kebajikan saya dan banyak membantu saya menyelesaikan masalah yang saya

hadapi semasa menjalani latihan praktikal di Pejabat Kastam .

Saya juga ingin merakamkan setinggi-tinggi terima kasih kepada semua

Ketua Bahagian kerana sudi memberi tunjuk ajar kepada saya sewaktu saya

menjalani latihan praktikal saya di Pejabat Kastam Diraja Muar, Johor. Saya

ingin merakamkan setinggi-tinggi terima kasih kepada Encik Naim Bin Miskan

selaku Penguasa Kastam W3 (Bahagian Kastam), Encik Khalid Bin Mohd Ali

selaku Penguasa Kastam W3 (Bahagian Naziran Premis Berlesen), Encik Rafie

Bin Hasbullah selaku Penguasa Kastam W3 (Pencegah), dan Puan Lee Heng

Liang selaku Penguasa Kastam W3 (Bahagian Cukai Dalaman, Unit

Kawalan/Pengecualian). Selain daripada itu, saya juga ingin merakamkan

setinggi-tinggi terima kasih kepada semua kakitangan Pejabat Kastam yang lain

kerana sudi meluangkan masa mereka untuk mengajar saya mengenai

perkastaman.

Akhir sekali, saya ingin menghulur sepuluh jari dan memohon maaf

kepada semua pihak sekiranya terdapat silap dan salah.

Saya mengakhiri ruangan penghargaan ini dengan ribuan terima kasih.

EVEL YN WONG PO LIN,
JABA TAN PENGAJIAN AM,
FAKUL TI PENGURUSAN DAN EKONOMI,
KOLEJ UNIVERSITI SAINS DAN TEKNOLOGI MALA YSIA,
(KUSTEM)
29 SEPTEMBER 2002.

RINGKASAN EKSEKUTIF

Jabatan Kastam Diraja Malaysia merupakan sebuah jabatan yang

terletak di bawah Kementerian Kewangan. Objektif Pejabat Kastam Diraja Muar

adalah bagi meningkatkan lagi aktiviti lagi aktiviti mengesan dan mencegah

kegiatan penyeludupan barang-barang berduti import/eksport dan barang-

barang yang bertentangan dengan kepentingan negara dari segi keselamatan

dan kepentingan sosial serta kegiatan mencegah penyelewengan hasil dengan

cekap dan berkesan. Selain itu, Pejabat Kastam Diraja Muar berobjektif untuk

mengurus dan membangunkan sumber-sumber dalam jabatan iaitu tenaga

manusia, kewangan, kemudahan, perundangan, sistem dan prosedur dengan

cekap dan berkesan. Visi Pejabat adalah menjadikan Stesen Kastam Muar di

antara pentadbir percukaian kastam yang terbaik di Malaysia. Misi Pejabat pula

adalah untuk memungut cukai, mengawal hasil dan menggalakkan

pertumbuhan industri dengan cekap, berkesan dan telus berlandaskan

penghayatan etika perkhidmatan jabatan A.B.I.D.

Sistem perakam waktu diperkenalkan oleh Bahagian Pengurusan

Sumber Manusia. Sistem perakam waktu diperkenalkan dengan tujuan untuk

memastikan kakitangan pejabat hadir sebelum waktu bekerja iaitu sebelum

pukul 8.00 pagi atau tepat pada waktu bekerja pada pukul 8.00 pagi. Sistem

perakam waktu ini diperkenalkan dengan tujuan untuk memastikan bahawa

kakitangan pejabat meninggalkan tempat bekerja pada waktu bekerja kecuali

pekerja yang ditugaskan bekerja 'over time'. Bagi pekerja yang bekerja 'over

time' juga dikehendaki untuk menggunakan mesin perakam waktu untuk

merakamkan masa balik. Ini adalah bagi memastikan tiada pekerja yang tinggal
.

di dalam pejabat selepas waktu bekerja. Penggunaan mesin perakam waktu

juga diadakan bagi menjamin keselamatan pejabat bagi memastikan tidak

berlaku kehilangan apa-apa dokumen. Masalah yang wujud dari sistem

perakam waktu adalah penyalahgunaan sistem perakam waktu.

Penyalahgunaan kad perakam waktu adalah kakitangan yang membantu rakan

mereka untuk 'punch card' bagi mereka yang belum lagi hadir ke tempat kerja.

lni mendorong sesetengah pekerja untuk hadir lewat ke tempat kerja.

Bahagian Cukai Dalaman masih menggunakan pemfailan secara

manual. Segala maklumat pengilang seperti permohonan baru kemudahan dan

pembaharuan kemudahan dimasukkan di dalam fail. Segala borang kastam

perlu diisi dengan mengisi borang secara manual. Stesen Muar mengawal

industri yang terletak di dalam kawasan Daerah Muar Selatan, Daerah Muar

Utara, Daerah Segamat Selatan dan Daerah Segamat Utara.Bahagian Cukai

Dalaman mengendalikan banyak perkara yang berkaitan dengan kemudahan

Cukai Jualan. Dengan ini banyak fail yang perlu dibuka lalu kabinet yang ada

sudah tidak menampung fail yang semakin bertambah. Dengan ini fail

diletakkan di atas lantai. Kadangkala apabila hujan turun dengan lebat air akan

mengalir masuk menyebabkan fail tersebut basah dan rosak .

Sistem Naziran Premis Berlesen menggunakan pemeriksaan akaun

secara manual. Penguasa Kastam sendiri yang akan membuat pemeriksaan

akaun ke atas akaun tersebut. Di bahagian Naziran Premis Berlesen, penguasa

kastam bahagian ini yang akan membuat penyemakan ke atas fail setiap

pengilang yang terletak di bawah Bahagian Cukai Dalaman dan Bahagian

Kastam. Untuk menyemak fail tersebut Penguasa Kastam akan meminta fail

tersebut dari Bahagian Cukai Dalaman dan Bahagian Kastam. Ada kalanya

terdapat fail-fail yang hilang. Apabila terdapat fail-fail yang hilang, maka

penguasa kastam tidak dapat membuat penyemakan ke atas pengilang

tersebut. Dengan ini, pengilang tersebut adalah bebas dari penyemakan akaun.

Secara kesimpulannya, latihan praktikal ini banyak membawa manfaat

kepada pelajar. Dengan ini latihan praktikal harus diteruskan.

